Jangan Putus Asa Mohon Keampunan
11 Syawal 1443 / 13 Mei 2022

Marilah kita bersama-sama meningkatkan ketakwaan kepada Allah
Subhanahu wa-Ta’ala dengan melaksanakan segala perintah dan meninggalkan
segala larangan-Nya. Mudah mudahan kita diberkati dan dirahmati Allah

Subhanahu wa-Ta’ala di dunia dan akhirat.

Sidang Jumaat yang dirahmati Allah Subhanahu wa-Ta’ala

Sesungguhnya kita tidak terlepas daripada melakukan dosa dan
kesilapan. Maka amat sesuailah pada bulan Syawal ini untuk kita bermaaf-
maafan dan beristighfar kepada Allah Subhanahu wa-Ta’ala. Firman Allah
Subhanahu wa-Ta’ala dalam surah al-Syura ayat 25;

Yang bermaksud; dan Dialah yang menerima taubat dari hamba-hamba-Nya

dan memaatkan kesalahan-kesalahan dan mengetahui apa yang kamu kerjakan.

Allah Subhanahu wa-Ta’ala mengingatkan manusia jangan sesekali
berputus asa mendapatkan rahmat dan keampunan daripada-Nya. Pintu taubat
sentiasa terbuka untuk sesiapa sahaja yang meyakini dirinya pasti diampuni
Allah Subhanahu wa-Ta’ala. Dalam sebuah hadis Qudsi riwayat Imam Tarmizi,
daripada Anas bin Malik bahawa Rasulullah sallallahu alaihi wasallam bersabda;
Allah Subhanahu wa-Ta’ala berfirman: “Wahai anak Adam, selagi engkau
meminta dan berharap kepada-Ku maka Aku mengampuni segala dosamu yang
sudah lalu, dan Aku tidak akan mempedulikannya. Wahai anak Adam, jika
dosamu sampai setinggi langit lalu engkau meminta ampun kepada-Ku nescaya
Aku mengampuninya. Wahai anak Adam, jika engkau datang kepada-Ku
dengan kesalahan seluas permukaan bumi lalu engkau menemui-Ku tanpa
menyekutukan sesuatu pun dengan-Ku, nescaya Aku akan datang padamu

dengan pengampunan seluas bumi pula.”

Hadis ini menjelaskan bahawa luasnya keampunan Allah Subhanahu wa-
Ta’ala supaya kita tidak berputus asa walaupun telah melakukan dosa. Namun,
itu tidak bermakna kita boleh leka dalam dosa kerana dikhuatiri diri akan

terbiasa dalam dosa dan terhalang untuk bertaubat.

Sidang Jumaat yang dirahmati Allah Subhanahu wa-Ta’ala



Marilah kita berusaha memperbanyakkan memohon keampunan kepada
Allah Subhanahu wa-Ta’ala setiap kali selesai mengerjakan solat fardhu dan
setiap kali sebelum tidur. Semoga Allah Subhanahu wa-Ta’ala mengampunkan

segala dosa kita sama ada yang diketahui atau tidak diketahui.

Yang bermaksud; Katakanlah: "Wahai hamba-hamba-Ku yang melampaui
batas terhadap diri mereka sendiri, janganiah kamu berputus asa dari rahmat
Allah. Sesungguhnya Allah mengampuni dosa-dosa semuanya. Sesungguhnya
Dia-lah yang Maha Pengampun lagi Maha Penyayang.

